[bookmark: _GoBack][image: C:\Users\Nyamaa\Desktop\Material\Untitled-2.png]











НИЙГМИЙН ДААТГАЛЫН САНГААС ОЛГОХ ТЭТГЭМЖИЙН ТУХАЙ ХУУЛИЙН ШИНЭЧИЛСЭН НАЙРУУЛГЫН ТӨСӨЛД ТУСГАСАН ЗАРИМ ЗОХИЦУУЛАЛТЫГ ХЭРЭГЖҮҮЛЭХЭД ГАРАХ ЗАРДЛЫН ТООЦОО

























Улаанбаатар хот
2021 он 
НИЙГМИЙН ДААТГАЛЫН САНГААС ОЛГОХ ТЭТГЭМЖИЙН ТУХАЙ ХУУЛИЙН  ШИНЭЧИЛСЭН НАЙРУУЛГЫН ТӨСӨЛД ТУСГАСАН ЗОХИЦУУЛАЛТЫГ ХЭРЭГЖҮҮЛЭХЭД НЭМЭГДЭЖ ГАРАХ ЗАРДЛЫН ТООЦОО

Нийгмийн даатгалын сангаас олгох тэтгэмжийн тухай хуулийн шинэчилсэн найруулгын төслийн зарим зохицуулалтыг хэрэгжүүлэхтэй холбогдон гарах зардлыг Засгийн газрын 2016 оны 59 дүгээр тогтоолын 4 дүгээр хавсралтаар баталсан Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлалын дагуу тооцлоо.
Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлалын дагуу хуулийн этгээдийн, даатгуулагч /иргэн/, төрийн байгууллагад үүсэх зардлыг тус тус тооцлоо. 
Нийгмийн даатгалын сангаас олгох тэтгэмжийн тухай хуулийн шинэчилсэн найруулгын төслийн  зорилт нь тэтгэмжийн болон ажилгүйдлийн даатгалд шимтгэл төлсөн даатгуулагчид олгох тэтгэмж, эрх үүсэх нөхцөл, хэмжээ, хугацаа, ажлын байрыг тогтвортой хадгалсан ажил олгогчид шимтгэлийн хөнгөлөлт үзүүлэхтэй холбогдсон харилцааг зохицуулахад оршино.
Энэ зорилтын хүрээнд ажил олгогч аж ахуйн нэгж, төсвийн байгууллага, даатгуулагч, нийгмийн даатгалын байгууллагад нөлөөлөл үзүүлэх зардлыг тооцов.
Хууль төслийг хэрэгжүүлэхтэй холбоотой зардлыг тооцохдоо дараах нийтлэг зарчмыг баримталсан. Үүнд:
·  хүчин төгөлдөр мөрдөж буй Нийгмийн даатгалын сангаас олгох тэтгэвэр, тэтгэмжийн тухай хуульд тусгаагүй байсан хуулийн төсөлд шинээр орж, зардал үүсгэсэн заалт бүрээр зардлыг тооцох;  
· ажил олгогч, даатгуулагчийн гүйцэтгэх үүрэг нэг бүрийг оновчтой тодорхойлох;
· үнэн бодит тоо мэдээлэлд тулгуурлах;
· хуулийн төслийг 2023 оноос хэрэгжинэ гэж үзэн  зардлыг тооцох;
· аргачлалд заасан тооцоо хийх үе шатыг баримтлах.

Тэтгэмжийн даатгалын сан

	191.2 мянган даатгуулагчдад 143.0 тэрбум төгрөгийн хөдөлмөрийн чадвар түр алдсаны, жирэмсний болон амаржсаны, оршуулгын тэтгэмж олгосон. 

2020 оны байдлаар тэтгэмжийн даатгалын сангаас 113.7 мянган даатгуулагчдад хөдөлмөрийн чадвар түр алдсаны, 64.6 мянган даатгуулагчид жирэмсний болон амаржсаны, 12.9 мянган даатгуулагчид оршуулгын тэтгэмжийг тус тус олгожээ. 

Тэтгэмж авагчдын тоо, зарцуулсан хөрөнгө
	Тэтгэмжийн
төрөл
	2018 он
	2019 он
	2020 он

	
	Тоо /мян.хүн/
	Хөрөнгө /тэрбум.төг/
	Тоо /мян.хүн/
	Хөрөнгө /тэрбум.төг/
	Тоо /мян.хүн/
	Хөрөнгө /тэрбум.төг/

	Хөдөлмөрийн чадвар түр алдсаны
	133.9
	17.9
	132.9
	19.8
	113.7
	20.2

	Жирэмсний болон амаржсаны
	61.5
	79.9
	63.4
	90.2
	64.6
	109.9

	Оршуулгын
	14.1
	14.1
	13.9
	13.9
	12.9
	12.9

	Эхийн хүүхэд асрах чөлөөтэй хугацааны тэтгэмж
	-
	-
	-
	-
	83.7
	2.2

	Нийт
	209.5
	111.9
	210.2
	124.0
	274.9
	145.2



I. ХУУЛИЙН ЭТГЭЭДЭД БОЛОН ТӨРИЙН БАЙГУУЛЛАГА, ИРГЭНД /ДААТГУУЛАГЧИД/ ҮҮСЭХ ЗАРДЛЫН ТООЦОО

Нийгмийн даатгалын сангаас олгох тэтгэмжийн тухай хуулийн шинэчилсэн найруулгын төсөлд  хуулийн этгээд болон төрийн байгууллага, даатгуулагчид зардал үүсгэх хуулийн зохицуулалт ороогүй болно. 

II. ТЭТГЭМЖИЙН ДААТГАЛЫН САНД ҮҮСЭХ ЗАРДЛЫН ТООЦОО
1.Нийгмийн даатгалын сангаас олгох тэтгэмжийн тухай хуулийн 7.1-д “Даатгуулагч эхэд жирэмсний болон амаржсаны тэтгэмжийг жирэмсний амралт авсан сарын өмнөх шимтгэл төлсөн сүүлийн 12 сарын хөдөлмөрийн хөлс, түүнтэй адилтгах орлогын дунджаас 100 хувиар тооцож, 120 хоногийн, ихэр хүүхэд төрүүлсэн бол 140 хоногийн хугацаанд тус тус олгоно.” гэж тусгасан.

Нийгмийн даатгалын сангаас олгох тэтгэвэр, тэтгэмжийн тухай хуулийн 192.1-т “Энэ хуулийн 191 дүгээр зүйлд заасан тэтгэмж авах эрх үүссэн эхэд тэтгэмжийн даатгалын шимтгэл төлсөн сүүлийн 12 сарын хөдөлмөрийн хөлс, түүнтэй адилтгах орлогын дунджаас 100 хувиар тооцож 4 сарын хугацаанд жирэмсний болон амаржсаны тэтгэмж олгоно.” гэж заасан бөгөөд уг заалтын дагуу тэтгэмжийн даатгалын сангаас 2020 оны байдлаар тэтгэмжийн даатгалын сангаас 64.6 мянган даатгуулагчид жирэмсний болон амаржсаны тэтгэмж авсан бөгөөд тэтгэмжид 109.9 тэрбум төгрөг зарцуулсан. Дунджаар нэг эх 3.4 сая төгрөгийн жирэмсний болон амаржсаны тэтгэмж авсан байна.
	Үзүүлэлт
	2020 он

	
	Даатгуулагчдын тоо
	Дундаж тэтгэмж (мян төгрөг)

	Нийт
	 
	    3,427.7 

	Жирэмсэн
	32512
	            1,733.4 

	Амаржсан
	32063
	 1,694.3



Ихэр хүүхэд төрүүлсэн эхэд хуулийн төсөлд заасны дагуу амаржсаны тэтгэмжийг 20 хоногоор нэмэгдүүлэхэд эхийн жирэмсний болон амаржсаны тэтгэмж хэмжээ дунджаар 2.6 сая төгрөг болно. Жилд дунджаар 900 эх ихэр хүүхэд төрүүлдэг бөгөөд эдгээр эхчүүдийн 80 хувь буюу 720 эх нийгмийн даатгалд хамрагдсан гэж тооцвол жилд 413.4 сая төгрөгийн тэтгэмжийг сангаас нэмж зарцуулна. 
Хуулийн дээрх заалтыг хэрэгжүүлснээр тэтгэмжийн даатгалын сангаас 413.4 сая орчим төгрөгийн /1653.6.-1240.2 сая төгрөг/ нэмэгдэл зардал гарахаар байна.
2.Нийгмийн даатгалын сангаас олгох тэтгэмжийн тухай хуулийн 10.1-д дараах зохицуулалтын туссан. 
 “Ажилгүйдлийн тэтгэмжийг даатгуулагчийн шимтгэл төлж ажилласан сүүлийн дараалсан 9 сарын хөдөлмөрийн хөлс, түүнтэй адилтгах орлогын дунджаас доор дурдсан хувь хэмжээгээр тооцож олгоно:
	Ажилгүйдлийн даатгалын шимтгэл төлсөн хугацаа /сараар/
	Тэтгэмж бодох хэмжээ
 /хувиар/

	24-60
	50

	61-120
	55

	121-180
	60

	181 ба түүнээс дээш
	70



Харин Нийгмийн даатгалын сангаас олгох ажилгүйдлийн тухай хуулийн 3.1-д дараах байдлаар хуульчилсан байна. “Ажилгүйдлийн тэтгэмжийг даатгуулагчийн шимтгэл төлж ажилласан хугацааг харгалзан сүүлийн 3 сарын хөдөлмөрийн хөлс, түүнтэй адилтгах орлогын дунджаас дор дурдсан хувь хэмжээгээр тооцож олгоно:
	Шимтгэл төлж ажилласан хугацаа /жилээр/
	Тэтгэмж бодох хувь хэмжээ /хувиар/

	1
	5 хүртэл жил
	45

	2
	5-10 хүртэл жил
	50

	3
	10-15 хүртэл жил
	60

	4
	15, түүнээс дээш
	70


2020 оны байдлаар ажилгүйдлийн даатгалын сангаас нийт 21.3 мянган даатгуулагчийн ажилгүйдлийн тэтгэмжид 50.2 тэрбум төгрөг зарцуулсан. Нэг даатгуулагч дунджаар 2.4 сая төгрөгийн тэтгэмж авсан байна.
	Үзүүлэлт
	2020

	
	Даатгуулагчдын тоо
	Дундаж тэтгэмж (мянган төгрөг)

	Ажилгүйдэл
	21386
	              2,458.3 

	5 хүртэл жил
	8190
	              1,871.8 

	5-10 хүртэл жил
	11199
	              2,360.8 

	15, түүнээс дээш жил
	1997
	              4,130.2 


Хуулийн төсөлд заасны дагуу 5 хүртэлх жил шимтгэл төлсөн даатгуулагчийн тэтгэмж бодох хувь хэмжээг 5 хувь нэмэгдүүлэхэд тэтгэмж хэмжээ дунджаар 2.0 сая төгрөг болно. 
Хуулийн дээрх заалтыг хэрэгжүүлснээр ажилгүйдлийн тэтгэмжийн даатгалын сангаас 31.4 сая орчим төгрөгийн /16096.8.-15330.3 сая төгрөг/ нэмэгдэл зардал гарахаар байна.
3.Нийгмийн даатгалын сангаас олгох тэтгэмжийн тухай хуулийн 13.1-д “Даатгуулагчийг тогтвор суурьшилтай ажиллуулан 3 жил дараалан ажилгүйдлийн даатгалын сангаас тэтгэмж гаргуулаагүй, Нийгмийн даатгалын ерөнхий хуулиар хүлээсэн үүргээ биелүүлсэн ажил олгогчийн сүүлийн жилд төлсөн ажилгүйдлийн даатгалын шимтгэлийн 15 хувиар тооцож ажил олгогчид 3 жил тутамд нэг удаа шимтгэлийн хөнгөлөлт үзүүлнэ.” гэж зохицуулсан байна. 
Нийгмийн даатгалд 2020 оны байдлаар нийтдээ 49.3 мянган ажил олгогч шимтгэл төлж байна. Үүний төсвийн байгууллага, цэрэг, цагдаагийн байгууллагын тоог хасаж тооцвол 43.6 мянган ажил олгогч шимтгэлийн хөнгөлөлт эдлэх боломжтой байна. Гэхдээ Нийгмийн даатгалын сангаас олгох ажилгүйдлийн тэтгэмжийн тухай хуулийн 11 дүгээр зүйлийн 1-д “Ажил олгогч болон даатгуулагч 5 жил дараалан ажилгүйдлийн даатгалын сангаас тэтгэмж гаргуулаагүй бол дараагийн жилд төлөх даатгалын шимтгэлийг 10 хувиар хөнгөлнө” гэж заасан бөгөөд энэ арга хэмжээнд 2018 онд нийт шимтгэл төлөгч ажил олгогчийн 16.5 хувь буюу 6.8 мянган ажил олгогч хамрагдаж, 142.0 сая төгрөгийн шимтгэлийн хөнгөлөлтөд зарцуулсан байна. 
Иймд шимтгэлийн хөнгөлөлтөд хамрагдвал зохих ажил олгогчийн 20 хувийг хамруулна гэж тооцвол 9.0 мянга орчим ажил олгогч хамрагдана гэвэл нэг жилийн төлөх шимтгэлийн 15 хувь нь 47.8  сая төгрөг гэвэл  430.0 сая төгрөг зарцуулахаар байна.  
Хуулийн дээрх заалтыг хэрэгжүүлснээр ажилгүйдлийн даатгалын сангаас 300.0 сая орчим төгрөгийн /430.0-142.0 сая төгрөг/ нэмэгдэл зардал гарахаар байна.
Хуулийн төслийн хүрээнд нийгмийн даатгалын сангаас нийт 744.8 сая (413.4+31.4+300.0) төгрөг зарцуулна.

Хууль тогтоомжид заасан үүргийг гүйцэтгэхтэй холбогдон гарах зардал

	Хуулийн этгээдийн хувьд хууль тогтоомжид заасан үүргийг гүйцэтгэхтэй холбогдуулан шинээр  ажлын байр нэмэгдэхгүй юм. 

---оОо---

